
Tebigat, biziň ýaşaýşymyzyň esaslaryny üpjün edýän we her bir janly-jandaryň ýaşaýşyny
sazlaşykly ýagdaýda dowam etdirmek üçin zerur şertleri döredýän ajaýyp bir dünýädir. Ol
ähli janly we jansyz zatlaryň biri-birine baglylykda işleýän sazlaşykly ulgamydyr. Tebigatyň
gözelligi we baýlygy biziň dünýämizi has gowy düşünmegimize we ýaşaýyşdan ylham
almagymyza mümkinçilik berýär.

Her bir sebitiň özboluşly tebigy şertleri we aýratynlyklary bar. Tokaýlaryň ýaşyl seýilgähleri,
jandarlaryň joşgunly dünýäsi bilen doldurylan ýerler, şeýle-de giň çöller we olaryň özboluşly
haýran galdyryjy tebigy görnüşleri tebigatyň dürli görnüşlerde ýüze çykýandygyny
görkezýär. Tebigatyň bu dürlüligi biziň ýaşaýşymyzy has baýlaşdyrýar we dünýäniň dürli
ýerleriniň özboluşlylygyny görkezýär.

Tebigat, adamlaryň diňe bir ýaşaýyş serişdesi bilen üpjün edilmän, eýsem olaryň ruhy
taýdan-da güýçlenmegine kömek edýär. Şemalyň sesini diňlemek, günüň ýaşmagyny
synlamak ýa-da tolkunlaryň ýuwaş şyldyrdamagyna gözegçilik etmek adamzadyň rahatlyk
tapmagyna we tebigatyň ajaýyp güýjüni duýmagyna mümkinçilik döredýär. Köp ynsanlar
tebigatdan ylham alyp, döredijilik işlerini tebigatyň gözelliginden döredýärler.

Tebigatyň goralmagy diňe bir janly-jandaryň ýaşaýyş şertlerini saklamak bilen çäklenmän,
eýsem adamzadyň geljekki nesillerine hem durmuşdan lezzet alýan ýaşaýşy miras
goýmakdyr. Tebigatyň ajaýyp güýji, bize onuň diňe bir ýaşaýyş üçin däl-de, eýsem biziň
durmuşymyzy ösdürýän we baýlaşdyrýan çeşme bolup hyzmat edýändigini ýatladýar.
Tebigaty goramak biziň jogapkärçiligimizdir. Ol biziň ýaşaýyşdan lezzet alyp, bütin dünýä
bilen sazlaşykly ýaşamak ukybymyzy üpjün edýär.

Tebigy gözellik bilen ynsanyň yhlasy gatylan gözellik utgaşanda, dünýä hemişe abadandyr.
Goý, biziň dünýämize şeýle abadanlyk ýaran bolsun! Berkarar döwletimiziň täze eýýamynyň
Galkynyşy döwründe ynsanperwer ýörelgeler bilen paýhasyň hem gujur-gaýratyň gözelligini
dünýä ýaýýan hormatly Prezidentimiz Arkadagly Gahryman Sedarymyzyň jany sag, ömri
uzak bolsun!

